
内容概要

印岂一端而已哉？
吾丘子行谓印篆必本《说文》，然大量遗存汉晋官私印，悉参棣法，不独伏波将军有乖六义。
此就字体言之。
明清锲家，流派滋繁，荆玉灵珠，各自矜夸。
降及近世，沪海一隅，人文荟萃，有若缶庐吴先生，苍浑猛利，突过前代，薄海内外，翕然响风。
同时二弩赵先生静润谧栗，嫥工细朱，精能之极，亦欲前无古人。
赵氏高足陈君巨来，功力转深，赵先生题其谱录，褒为当今一人。
赵、陈既皆谢世，徐君云叔承巨来衣钵，旅居美洲，琢画不辍，一脉之传，望之若人。
大凡印文精粗，各有攸宜，擘窠大书，合用缶体，而名迹鉴藏，缥缃钤证，则莫如赵陈。
持此以衡岭南黄牧父，北地齐白石、王福庵，各逞其才，以类相从。

